
ЗА М А Н
Энейланы Узейирни жашы 

Махмут шёндю Элбрус муни-
ципальный районну адми-
нистрациясыны таматасыны 
кенгешчисиди. Аны бла бирге 
ол республиканы Башчысын-
да Жамауат советге киреди, 
КъМР-ни Жамауат палатасыны 
члениди, районда адамны 
эркинликлери жаны бла упол-
номоченныйни ышаннгылы 
адамыды. Бюгюн ол бизни 
ушакъ нёгерибизди.

-Махмут, мен билгенликден, 
сен кёп жылланы тюрлю-тюрлю 
къуллукълада уруннганса, адам-
ла бла ишлеуде  уллу сынауунг 
барды…

-Тырныауузну комбинатында ма-
стер болгъанма, «Подъём» участ-
кагъа, насос-компрессор мюлкге 
башчылыкъ этгенме, «Молибден» 
рудникни баш энергетигини орунба-
сарыны къуллугъун толтургъанма, 
артда уа аны баш энергетигине да 
салыннганма. ТВМК-ны энергетика 
службасына он жылны башчылыкъ 
этгенме. 

1986 жылда уа партияны обкому 
Туризм эм экскурсияла жаны бла 

«Эшиклерибиз 
кимге да ачыкъдыла»

Элбрус советге жиберген эди. Аны 
председатели болуп онеки жыл иш-
легенме. Андан сора КъМР-ни ол 
замандагъы президенти Валерий 
Коков Россей Федерацияны Пре-
зидентини ишлерини управления-
сыныкъы болгъан «Приэльбрусье» 
пансионатха башчылыкъ эт деген 
эди да, анда район администраци-
ягъа кёчгюнчю ишлеп тургъанма.

-Район администрацияда уа 
борчугъуз неди?

-Мени боюнума жамауат орга-
низацияла, политика партияла 
эмда дин организацияла бла бай-
ламлыкъла жюрютюуню жумушу 
салыннганды. Ала битеу да районда 
22 боладыла. Мен аланы башчыла-
ры эмда келечилери бла  терк-терк 
тюбешеме, биз бирге кёп тюрлю 
кемчиликлени кётюребиз, аладан 
къутулууну амалларын излейбиз, 
аланы сюзебиз. Тамамларгъа 
къолубуздан келмеген жумушланы 
юслеринден а администрацияны 
башчысына билдиреме. 

Бизни эшиклерибиз хар кимге 
да ачыкъ болгъанларын айырып 
айтыргъа сюеме. Районну жумуш-
лары, къайгъылары асыры кёпден, 

бирде аны башчысына приёмгъа 
тюшерге къыйын да болуучуду, 
мени уа не заманда да табаргъа 
тынчды. Адамланы жарсыулары-
на эс бурулмай бир заманда да 
къалмаучуду.

Кертиди, аланы хар тарыгъыу-
ларын, хар тилеклерин эталабыз 
деп айталлыкъ тюйюлме. Алай  
аланы билдирирча адам бар 
эсе,ол да игиди. 

-Жамауат организацияланы 
юслеринден айтханда, иги ишле-
генле къайсыларыдыла?

-Мен Пенсиячыланы союзун белги-
лерик эдим. Анга алгъын кёп тюрлю 
партия эм жамауат къуллукълада 
ишлеп тургъан, бир затха уллу кёллю 
болмагъан, жууаплы адам-Тёппела-
ны Шаухал - башчылыкъ этеди. Ол 
уллайгъанланы жашау болумларын 
бек иги биледи, аны биригиуюн-
де эсепде тургъанладан бири да 
къалмайды болушлукъсуз. Ол ала-
ны солууларыны, саулукъларыны 
къайгъысын этеди, юй жумушларын 
тамамларгъа окъуна болушады.

Кенгеш

КъМР-ни Правительство-
сунда Республиканы илму-
техника жаны бла айнытыу  
жаны бла  жамауат советни 
биринчи жыйылыуу  бол-
гъанды. Аны РАН-ны КъМР-де 
илму арасыны таматасы Пётр 
Иванов бардыргъанды.

КъМР-ни Промышленность эм 
сатыу-алыу министерствосуну 

Шёндюгю технологияланы хайырланыу - 
айныуну ышаннгылышарты

органларына, алимлеге, про-
мышленниклеге биригирге, 
республиканы айнытыуну ма-
дарларын табаргъа болушу-
ругъуна ышаннганын айтханды.  
КъМР-ни промышленность эм 
сатыу-алыу министри Роман По-
номаренко айтханыча, шёндюгю 
технологиялагъа, илмуну жан-
гычылыкъларына кёре ишлеген 
предприятияланы онглары эски 

пресс-службасындан билдирген-
лерича, бу орган Къабарты-Мал-
къарда инновация политиканы 
сингдирир, ол жаны бла норма-
тив-праволу актланы жарашды-
рыр мурат бла къуралгъанды. Ол 
кенгешчи органды,   республика-
ны илму-техника политикасыны 
баш бёлюмлерин сайларгъа, 
технопаркланы, бизнес-инкуба-
торланы къураргъа  болушлукъ 
этерикди. 

Жыйылыуну ача, Пётр Ива-
нов совет республиканы власть 

мадарланы хайырланнганладан 
къайда уллуду:

- Болсада сиз республиканы 
айнытыуда магъаналы проект-
лени жашауда бардыргъанда, 
вузланы, илму учрежденияланы 
инновация жангычылыкъларын 
хайырланыргъа болушурсуз деп 
ышанабыз. Бюгюнлюкде реги-
онну алгъа барыуу, айныуу бек 
алгъа илму, билим бериу эм 
бизнес бир бирлери  бла къаллай 
байламлыкъла жюрютгенлерине 
кёре болады, - дегенди министр.

Советни членлери аны къурал-
гъаныны юсюнден кеслерини 
оюмларын айтхандыла. Болсада 
заманнга кёре айныргъа излей 
эсек,  андан артха къалыргъа 
сюймей эсек,  экономикада жан-
гы оюмла, илму тинтиуле керек 
болгъанын а барысы да бирча 
белгилегендиле.  

Алгъаракълада Россей ВТО-
гъа къошулгъанды. Алай эсе уа, 
предприятияларыбызгъа кон-
куренциягъа чыдамлы болгъан 
къыйынды. Быллай болумлада 
уа алчыла жаланда шёндюгю 
технологияланы хайырланнганла  
болаллыкъдыла. 

Жыйылыуну ахырында Пётр 
Иванов советни къуралгъаны бла 
экономиканы модернизациясы 
терк бардырыллыгъына ышанн-
ганын айтханды. «Инновациялы 
экономикада этилген къоранчла 
терк окъуна къайтарыллыкъды-
ла деп сакъларгъа жарамайды. 
Алай тюз жолну сайларгъа уа 
керекбиз,» - дегенди ол.

Бизни корр. 

Пётр Иванов.

Къабарты-Малкъарда эл 
мюлкде ишлегенлени къау-
уму, къыралны делегация-
сына кирип, Берлинде «Жа-
шил ыйыкъ-2013» кёрмючге 
тири къатышады. Россейни 
келечилери  Германиягъа бу 
жол бла  13-чю кере бар-
гъанларын, республикагъа 
бу кёрмюч бешинчи бол-
гъанын белгилерге сюебиз. 
КъМР бийик даражалы 
халкъла аралы форумгъа 
Север-Кавказ федеральный 
округну жангыз субъекти 
болуп къатышханын да 
сагъынмай жарамаз.

Кёрмючде КъМР-ни Башчы-

сы италиялы инвесторла бла 

сёлешиуле бардыргъанды. 

Ала бошалгъандан сора, эки 

жаны да аланы бек хайырлыгъа 

санап,ыразы болгъанларын 

билдиргендиле. «Биз кёп сейир-

лик проектлеге къарагъанбыз. 

Эл мюлкню юсюнден айтханда,  

тахта кёгетле ёсдюрюллюк тюр-

лю-тюрлю теплицала эмда жа-

рашдырыучу заводла ишлеуню 

юсюнден сёз баргъанды. Же-

мишлени, артыкъда баллини, 

марокону бла наныкъны ачыкъ 

жерде ёсдюрюуню онгларына 

энчи эс бурулгъанды»,-дегенди 

Арсен Каноков.  Ол дагъы-

да Къабарты-Малкъарны та-

бийгъат, хауа болумлары аны 

жеринде кёп тюрлю кёгетле 

бла жемишле ёсдюрюрге онг 

бергенлерин чертип айтханды.

Республиканы оноучусу тий-

ишли министерствогъа эл 

мюлкде шёндюгю амалланы 

ишге сингдирирге, Италия жи-

Арсен КАНОКОВ:

Италия бла бирге ишлеуню эл мюлкден 
башлагъанбыз, энди туризмге,саулукъ 
сакълаугъа бла билим бериуге кёчерикбиз

берген жангы оборудованияны 

хайырланыргъа буйрукъ бер-

генди. Специалистлерибизни 

Италияда  хазырлауну юсюнден 

да баргъанды сёз сёлешиу-

леде. «Аллай уллу программа 

жарашдырыуну, тюрлю-тюрлю 

тренинглени сагъышларын 

этерге, арт кезиуде чыгъа ту-

руучу хайырлы амалланы халкъ 

мюлкде хайырланыуну башха 

онгларын къураргъа керекди»,-

деп белгилегенди Арсен Баши-

рович.

Италияны Юг эм Север-Кав-

каз федеральный округлада 

Сыйлы Генеральный консулу 

Пьерепаоло Лодиджиани аны 

къыралыны бла Къабарты-Мал-

къарны араларында халлагъа 

уллу багъа бичгенди. Республи-

ка бла бирге ишлеу мындан 7-8 

жыл алгъа башланнганын эсге 

салып, ол: «КъМР-ни биз бек 

магъаналы объектге санайбыз, 

аныча, борчларын бет жарыкъ-

лы толтургъан  партнёрла алай 

кёп тюбемейдиле»,-дегенди.

3 бет

Абыннганнга ёрге 
турургъа болушхан - 

сууапды

2 бет

Мында сауулгъан 
сютню - саусузлагъа 

бла сабийлеге

2 бет

Шимал Кавказ
кюн сайын

3 бет

Элим, журтум деп 
жашагъанды

4 бет

Юристлени 
биригиулери - заманны 

излемиди

4 бет

Къадарын окъутуу 
бла байлагъанды

Чеченни ара межгити 
Россейни культура 
магъаналары болгъан 
мекамларыны санына 
тюшгенди

«Культура РФ» портал, Рос-
сейни культура байлыкъларына 
саналгъан, «Образы России» 
деген тизмеге къошханды Ахмат 
хажи Кадыров атлы межгитни. 
Аны юсюнден Чечен Республи-
каны башчысыны эм правитель-
ствосуну пресс-службаларында 
билдиргендиле. 

Андан сора да, ол тизмеге 
Булгар деген  архитектура-тарых 
комплекс (Татарстан Республи-
ка), Алтынжар элде-Къурмангазы 
Сагырбаевни  музейи (Астра-
хань область), Дагъыстандагъы 
Къала-Корейш деген ныхытлы 
эл эм «Нарын-Къала» деген 
ныхытма, Востокну халкълары-
ны искусстволарыны Москвада 
музейлери эм тарыхны бла ар-
хитектураны башха эсгертмелери 
тюшгендиле. 

Межгит техниканы ахыр же-
тишимлери бла ишленнгенди. 
Анга он минг чакълы бир адам 
сыйынады, хайырланылгъан 
жери 5000 квадрат метрди, мина-
ретлерини бийикликлери 62-шер 
метрдиле. 

Ичини къуралгъанын айт-
сакъ-36 люстрадан 27-си Ие-
русалимдеги Куббату-ас Сахра 
межгит сыфатлы ишленнгенди-
ле. 8-си Мединадагъы Ровзату-
Небеви межгит сыфатлы жа-
рашдырылгъандыла, бек уллусу, 
8-метрик люстра уа Меккада 
Каабы формалыды. Коллекци-
яны къураугъа бир бёлек тонна 
багъыр, 2,5 килограмм бийик 
пробалы алтын, бир миллиондан 
аслам деталь къоратылгъанды. 

Тюнене  КъМР-ни билим бе-
риу эм илму министри Пшикан 
Семенов бла аны орунбасары 
Геккиланы Солтан студент къу-
рулуш отрядланы къаууму бла 
тюбешгендиле. Ол «тёгерек 
стол» халда бардырылгъанды. 
Министр жаш адамланы жангы 
2013 жыл бла алгъышлагъанды, 
ала тутхан ишлеринде, окъуула-
рында жетишимли болурларын 
сюйгенин билдиргенди. 

Ызы бла  къабыргъада тагъ-
ылгъан уллу экранда «Россейли 
студент отрядла» деген Бите-
уроссей жаш тёлю жамауат 
организацияны презентациясы 
болгъанды. Аны   педагог сту-
дент отрядны командири Мурат 
Кайцуков  хазырлагъанды.

КъМР-де жаш тёлюню бу къы-

Студент отрядла 
кюч ала барадыла

Онгдан солгъа: Пшикан Семе-
нов бла Геккиланы Солтан.

мылдауу къалай айныгъаныны 
юсюнден     «Къабарты-Мал-
къарда кёп тюрлю жумушла 
тамамлаучу жаш тёлю ара» 
къырал учрежденияда респу-
бликалы студент отрядланы 
штабыны начальниги Рустам 
Эльмесов айтханды. КъМР-де 
«Студент отрядла бюгюн» де-
ген программа жашауда бар-
дырылгъанын белгилегенди. 
Ол билдиргеннге кёре, бизден  
къурулуш отрядланы къауумунда 
Сочиге баргъан жашларыбыз 
анда бет жарыкълы урунадыла, 
законнга бир тюрлю бузукълукъ 
этмейдиле,  низамлыкълары 
бла айырмалыдыла,ай сайын 
кеслерине иги кесек ахча тю-
шюредиле.  

Рустам Эльмесов  РФ-ни СКФО-
суну санына кирген къурулуш от-
рядланы санын кёбейтиу, бу къы-
мылдауну кючлендириу жаны бла 
къаллай амалла хайырланылсала 
тап боллугъуну юсюнден кесини 
оюмун да туура этгенди.

«Тёгерек столгъа»  къатышхан студентлени къаууму.

Къабарты-Малкъар къырал эл 
мюлк университетни проректору 
Къудайланы Руслан а ол окъугъ-
ан заманлада болуучу къурулуш 
отрядланы эсге тюшюргенди. 
«Бизге  сен бараса, сен а - угъ-
ай, деген жокъ эди.  Бусагъат-
дача кёп хакъ да тёленмеучю 
эди. Алай бизни къайда да бек   
сакълай эдиле. Бусагъатда уа 
жаш специалистле кишиге  ке-
рек болмагъаннга ушайдыла. 
Алагъа артыкъ уллу ышаныу 
жокъду, жарсыугъа. Ол затлагъа  
эс бурулса иги эди»,-дегенди.

Бийик окъуу юйде окъугъан-
ладан бири уа  студент отряд-
ланы кюч ала баргъанларын 
дурус кёргенди. Шёндю иш-
лей билген адамла артыкъ бек 
суралмайла,деген оюмну да 
жаратмагъанды. Былтыр 170 
жашдан бла къыздан  къурал-
гъан отряд Сочиде 2014 жылда 
боллукъ Олимпиада оюнлагъа 
деп ишленнген объектледен би-
ринде уруннганын айтып: «Биз-

ни ишибизге чурум тапхан, сиз 
былайны тапсыз этгенсиз деген 
болмагъанды»,-деп къошханды.

«Россейли студент отрядла» 
жаш тёлю жамауат организаци-
яны КъМР-де регион бёлюмюню 
правленини председателини орун-
басары  Аслан Шафиев  студент 
отрядланы юйретиу магъаналары 
уллу болгъанын эсге салгъанды. 
«Алада жаш адамланы юйре-
тиуге  кёп заман, ырысхы да 
керек тюйюлдюле»,-дегенди. Ол 
бу къымылдауну дагъыда бир 
игилигин чертгенди. Ол да неди 
десегиз,анга къатышханла иш 
усталыкъла аладыла.  «Алай бла 
бизни жашла  Селигерде болгъан-
ларында «Жаш къурулушчу» де-
ген конкурсха къатышып, Россей-
де ючюнчю жерге чыкъгъандыла.

 Аслан Шафиев кемчиликлени 
юслеринден да айтханды. Ала-
дан бири кийимле бла байлам-
лыды. «Ала, сёзсюз, бирчала 
болсала эмда  алагъа  респу-
бликаны бир тюрлю белгиси са-
лынса   керек эди»,- дегенди ол.

Тюбешиуню ахырында министр 
Пшикан Семенов  студент от-
рядланы башчылары алагъа 
бек алгъа не керек болгъаныны 
юсюнден тынгылы сагъыш этип, 
анга билдирирлерин тилегенди. 
Андан сора да, бир къауум про-
блемаланы башха министрлеге 
да билдирип тамамларгъа бол-
лугъун чертгенди. Ол жаш адам-
ланы иш кёллюлюкге юйретген 
бу къымылдауну андан ары кюч-
лендире барыргъа кереклисин 
айырып айтханды, анга себеплик 
этер ючюн, къолундан келгенни 
аямазгъа сёз бергенди.

    ХОЛАЛАНЫ Марзият.
Суратланы автор алгъанды.

Мал къышлатыу

ЗАМАН

Ахыры. Аллы 1-чи бетдеди.

Ахыры. Аллы 1-чи бетдеди.

Сёз ючюн, «чернобыльчыла-
ны» санаторийлеге путёвкала, 
дарманла бла, фатарла бла 
байламлы тилеклерине бла та-
рыгъыуларына кёп къараргъа 
тюшюучюдю. Керек болса, биз 
ол жумушланы юслеринден ре-
спубликаны правительствосуна 
да билдиребиз. Сёз ючюн, кёп 
болмай бизни себеплик этиую-
бюз бла Чернобыль АЭС-де ава-
рияны палахларын тюзетиуге 
къатышханладан бири тийишли 
статус алгъанды. 

Мен дагъыда Тиширыуланы 
советин, Урушну эм урунууну 
ветеранларыны советин, дагъы-
да кёп башха организацияланы 
махтарыкъ эдим. Ала районда 
хар тюрлю ишни да къураугъа 
эмда бардырыугъа тири къаты-
шадыла.

-Жамауат советлеча, жангы 
биригиулени къурауну магъа-
насы уа бармыды?

-Болмай а. Жер-жерледе жа-
шау халланы иги билир ючюн, 
властьны бла жамауатны ара-
ларында байламлыкъ болургъа 
тийишлиди. Аллай советлени 
жыйылыуларында администра-
тив жерде жашау магъаналы 
жумушланы тамамлауну амал-
лары сюзюледиле, жартылыкъ-
лагъа бла кемчиликлеге артыкъ-
да уллу эс бурулады. Сёз ючюн, 
районну жамауат советини ахыр 
жыйылыуунда администрацияны 
бек магъаналы эмда болжалгъа 
салынмазлыкъ ишлери белги-
леннгендиле. Ала протоколгъа 
жазылгъандыла эмда къалай 
тамамланнганларына мен кесим 
контроль этерикме.

Эл-элледе болуу да бизни иши-
бизде ахшы тёреге айланнганды. 
Ол а бизге жерни хайырланыу эм 
башха проблемаланы да сюзерге 
эмда тюз оноула чыгъарыргъа да 
себеплик этеди. Кесибиз аллына 
оноу эталмазлыкъ жерде уа, биз 
аланы сессиягъа чыгъарабыз.

-Ёсюп келген тёлюню ариу 
къылыкълы,патриот ниетде юй-
ретиу бюгюнлюкде артыкъда 
бек керек болуп турады. Ол иш-
ден сиз да бир жанында къала 
болмазсыз?

- Мен районну бла шахарны 
иймамлары бла дайым да тю-
бешеме, эллилени сходларына 
барама, жер-жерледе жамауат 
советлени жыйылыуларына къа-
тышама. Алада жаш тёлюню юй-
ретиуге баш магъана бериледи. 
Администрацияланы башчылары 
бла жаш адамла бла ишлеуню 
борчларын белгилейбиз, аланы 
солууларын не къадар тап къу-
рауну мадарларын излейбиз. 
Жарсыугъа, элде шахардача  
онгла жокъдула, болсада къол-
дан келгенни аямайбыз. 

«Эшиклерибиз 
кимге да ачыкъдыла» Чекленнген жууаплылыгъы 

болгъан «Майский» сют-товар 
фермагъа Жарашууланы Ша-
рапий башчылыкъ этеди. Анда 

Арт заманлада культура уч-
режденияла да ишлерин ти-
рилтгендиле: аланы асламы-
сында жыр,тепсеу къауумла 
къуралгъандыла, халкъ аслам 
къатышхан байрамла, тойла, 
жыйылыула кёбюрек бардыры-
ладыла. Жангы спорт секция-
ла ачылгъандыла. Алай ол аз 
болгъаны баямды. Жаш тёлю-
бюз тюз жолдан таймазча этер 
ючюн, терсине айланнганланы 

башлагъанбыз да, энди туризмге 
кёчерикбиз, бара-баргъан заман-
да, саулукъ сакълауда бла билим 
бериуде бирикген проектлени 
юслеринден да сагъыш этерик-
биз. Бизни педагогларыбызны 
бла студентлерибизни Италияны 
университетине жиберип, ала-
ныкъыларын Къабарты-Малкъар 
къырал университетге келтирип 
кёрюрге боллукъду»,-дегенди 

КъМР-ни Башчысы.
 Консул а федеральный ми-

нистр Николай Федоров ре-
спубликагъа ишчи жумуш бла 
келген заманда КъМР-де эл 
мюлкню айныууна уллу багъа 
бичгенини юсюнден билгенин 
айтханды.  Италиялы посол да, 
Кавказгъа келгенинде, Къа-
барты-Малкъарда тохтаргъа 
сюйген эди.

Справка:Справка:

Къабарты-Малкъарны италиялы предпринимательле бла бир-

ге ишлеуюню энди энчи тарыхы барды. Бу  къыралны жамауат 

къуллукъчулары бла бизнесменлери Италияны Россейде посолу 

Антонио Ландини башчылыгъында 2012 жылда июльда Нальчикге 

келгенлеринде, сёз республиканы тюрлю-тюрлю бёлюмлеринде 

технологияланы айнытыуну юсюнден хапарла бла чекленип къал-

магъанды. Битеу Север Кавказда жангы агротехнологияланы 

жайыуну КъМР-ден башларгъа кереклиси айтылгъанды. 2011 

жылда уа бизни республиканы Италия бла сатыу-алыу халлары  

артыкъда иги айныгъандыла, Германия эмда Украинача эрттегили 

партнёрла бла бирге ишлеуню кёрюмдюлерин да озгъандыла. 

Эл мюлкню айнытыуну хайырлы амалларыны юслеринден айт-

ханда, аладан бири - терк битим берип башлагъан терек бахчала 

жайыуду. 2008 жылдан бери ала минг гектардан артыкъ жерге 

салыннгандыла. 2020 жылгъа дери аны он кереге кёбейтирге 

белгиленеди. Тахта кёгетле бла жемишле сакъланырыкъ орунла 

да аллай бирге кёп боллукъдула.

Къабарты-Малкъарда агропромышленность комплексни саулай 

айнытыуну эмда анга къыралны жанындан болушлукъ этиуню 

концепциясы къабыл кёрюлгенди. Анга кёре элли-фермер мюл-

клеге да себеплик этилликди. Агропромышленность комплексге 

кредитле берген банкла да бир ызны тутарча мадарла этилгенди-

ле. Аны хайырындан фермерлик бла кюрешгенле кёбейгендиле 

эмда АПК-ны продукциясыны ёлчеми да 50 процент чакълы 

бирге ёсгенди.

Залина ШОКАРОВА,
КъМР-ни Башчысыны бла Правительствосуну пресс-службасыны 

таматасы-КъМР-ни Башчысыны пресс- секретары.

Италия бизни къырал бла 
байламлыкъланы эрттеден жю-
рютгенин, асламысында бизге  
оборудование жибергенин эси-
гизге салыуну тийишли кёребиз. 
«Алай Къабарты-Малкъаргъа 
уа биз оборудование сатханы-
быз бла чекленип къалмай, 
анда тюрлю-тюрлю проектлеге 

ахчабызны да салабыз. Биз 
кийимле, мебель да сатабыз, 
алай италиячыла кеслери барып 
ишлерге сюйген жерле уа бек аз-
дыла. КъМР а аланы кеслерине 
тарталгъанды»,-дегенди консул.

Жууукъ заманда Прохлад-
ный шахарда дагъыда бир би-
рикдирилген проект жашауда 
бардырылып башланырыкъды. 
Сёз кирпич заводну юсюнден 

барады. Аны ишлетип башлар-
гъа аз къалгъанды. Пьерепаоло 
Лодиджиани ары барып,аны кёр-
ген да этгенди. Предприятиягъа 
толусунлай италиялы оборудова-
ние салыннганды. Хар мекямны 
башында камера орнашдыры-
лыпды. Ол италиялылагъа ишни 
къураргъа, аны барыу халына 
къараргъа да онг береди. «Биз 
бирге ишлеуюбюзню эл мюлкден 

Италия бла бирге ишлеуню эл мюлкден башлагъанбыз, энди 
туризмге,саулукъ сакълаугъа бла билим бериуге кёчерикбиз

уа-тюзетир ючюн, алыкъа кёп 
зат этерге керекди. Ёсюп келген 
тёлюню юйретиуге бирибиз да-
оноучу, жууаплы къуллукъчу, жа-
мауат да –уллу кёллю болмазгъа 
керекбиз.

-КъМР-ни Жамауат палата-
сында ишигизни юсюнден да 
айтсагъыз эди.

-Биринчи юч жылда мен уру-
нуу халла эмда социальный 
политика жаны бла комиссияны 
къауумуна киргенме. Ол бу сфе-
рада законодательствону иги-
лендириуге тири къатышханды, 
бир-бир республикалы целевой 
программала жашауда къалай 
бардырылгъанларына контроль 
этгенди, ишсизлени санын билир 
мурат бла мониторинг ётдюрген-
ди, адамланы иш бла жалчытыу 
жаны бла ишни игилендириуге 
къайгъыргъанды. Биз тюрлю-
тюрлю жыйылыула къурагъан-
быз, предложенияла жарашдыр-
гъанбыз, демография,халкъны 
саны жаны бла къырал политика 
къалай бардырылгъанына кёз-
къулакъ болгъанбыз, башха 
борчла да тамамлагъанбыз. 
Сёз ючюн, жаланда былтыр ко-
миссияны жыйырма жыйылыуу 
болгъанды, ол «тёгерек столла-
дан» бешисин бардыргъанды, 
тышында да аны къатышыуу бла 
аллай бир иш къуралгъанды. 
Жамауат палатаны советини 
къараууна эки вопрос жараш-
дырылып берилгенди, эллиден 
артыкъ документге жамауат 
экспертиза этилгенди,аланы 

бир-бирлерине кёре эсгертиуле 
бла предложенияла чыгъа-
рылгъандыла. Андан сора да, 
гражданланы приёмгъа алыу 
тохтаусуз барады, аланы 22 та-
рыгъыуларына бла тилеклерине 
къаралгъанды, алагъа кёре тин-
тиуле бардырылгъандыла,хар 
бирине тынгылы жууапла берил-
гендиле эмда тийишли мадарла 
этилгендиле.

Шарт айтханда уа, комиссия 
ишчи усталыкъланы даражала-
рын кётюрюуню, республикада 
жангы ишчи жерле къурауну, 
жай солууну тап  бардырыуну 
вопросларына къарагъанды. 
«Тёгерек столлада» уа халкъны 
къолайсыз къауумуна социаль-
ный болушлукъ бериуню иги-
лендириуню регион амаллары, 
Къабарты-Малкъар Республи-
каны шахарларында къурулуш-
ну бардырыуну проблемалары 
сюзюлгендиле. Алада къабыл 
кёрюлген рекомендацияла 
законла чыгъарыучу эмда 
толтуруучу власть органлагъа 
жиберилгендиле.

-Сизни Жамауат палатаны 
экинчи чакъырылыууна уа 
къошханмыдыла?

-Хау, анда  ишими андан ары 
бардырлыкъма.

- Элбрус район республи-
када ишсизлени саны бек кёп 
болгъан жерледен бириди. 
Ол болумну тюзетир онг бар-
мыды?

- «Каббалкгипс» ООО-ну заво-
ду кёп да бармай жангыртылып 
бошаллыкъды, анга жангы про-
изводствола да къошуллукъдула. 
Ол заманда бешжюзге жууукъ 
ишчи жер ачыллыкъды. Аланы 
асламысына районну адамлары 
алынырыкъларына ол предпри-
ятияны оноучулары бла келишим 
этилгенди. Кесигиз билгенден, 
кёп болмай бизге «Almontu» 
инвестиция компанияны эмда 
вольфрам жарашдырыучу про-
мышленностьда ишни къурау 
бла кюрешген тыш къыраллы 
компанияны келечилери келип 
кетгендиле. Инвесторла Тыр-
ныауузда фольфрам-молибден 
табылгъан жерледе тинтиуле 
бардырып, ахчаларын салыргъа 
унасала, юч жылдан комбинат 
ишлеп башларгъа, анда мингнге 
жууукъ адамгъа ишчи жер табы-
лыргъа боллукъду. 

Элбрусну тийресини айныры-
на да уллу ышаныулукъ барды. 
Ма ол юч уллу эмда магъаналы 
жумушла тамамлансала, къо-
шакъ халда 2,5-3 минг ишчи 
жер ачыллыкъды. Алай болса 
уа, ишсизликден къутулургъа 
къолдан келликди.

-Тынгылы ушакъ этгенинг 
ючюн сау бол.

ТЕМИРЛАНЫ Анатолий.
Суратны автор алгъанды.  

348 тууар къышлатадыла, ала-
дан 130 ийнекден 56 бузоу 
барды. Биз анда болгъан кюн 
маллагъа бакъгъан врач Оль-
га Балобойко бла бузоулагъа 
къараучу Вера Самойлова 
(суратда онгдан солгъа) жангы 
тёлюню къулакъларына энле 
салып, эсепге ала тура эдиле. 
Бузоула эшикде, хар бирине 

Анча ма лны кечиндирир 
ючюн, 186 гектар жерде ёсдю-
рюлген битимледен этилген 
мал ашла, бичен, силос, бир 
жерге жыйышдырылгъандыла. 
Аны хайырындан мал къыш-
латыуну къыйналмай барды-
радыла.

Зоотехник Загаштокъланы 
Магомет, малчыла Эфенди-

энчи ишленнген орунчукълада 
турадыла. Алай бла ала кёп ау-
руулагъа чыдамлы болгъанла-
рын Ольга Балобойко да айтды.

Фермада кюнге бир тон-
на сют чыгъарылады. Аны 
иги кесеги Майскедеги сабий 
садлагъа, больницагъа ётдю-
рюледи. Аны ючюн ахчаны да 

 Арсен КАНОКОВ:

ланы Магомет, механизаторла 
Аналаны Магомет, Арсен Шо-
махов кюн сайын да фермада-
дыла. Аллай къайгъырыулукъну 
хайырындан тёлю алыуда къо-
ранч жокъду, ийнекледен сют 
сауууну да азайтмайдыла.

МАМАЙЛАНЫ Алий.

Мында сауулгъан сютню 
саусузла бла сабийле ичедиле

заманында алып турадыла. Ол 
зат а мында ишлеген онбеш 
адам хакъларын кезиуюнде 
алып турургъа себеплик этеди.

Ольга Самойлова бла Ольга Балобойко бузоуну къулагъына 
эн сала турадыла.

Фермада бузоуланы энчи багъадыла.

Америкалыла сугъарыучу техника 
чыгъарыучу завод сюерикдиле

Сугъарыучу техниканы чыгъарыучу Valmont деген америкалы 
завод Россейде – Ростов областьда кесини биринчи предпри-
ятиясын ишлерикди. ИТАР-ТАСС-ны корреспондентине регион-
ну правительствосуну пресс-службасында айтханларына кёре, 
проектни жашауда бардырыуда биригип ишлеуню юсюнден 
меморандумгъа Германияда бардырылгъан «Жашил ыйыкъ» 
деген халкъла аралы кёрмючню кезиуюнде Ростов областьны 
губернатору Василий Голубев бла Аарон Шаппер къол салгъан-
дыла. «Ал кезиуде къурулушха бериллик инвестиция 12 милли-
он доллар боллукъду», - дегендиле правительствода.

Подстанциялагъа ремонт этип эришгендиле
«ФСК ЕЭС» компанияда Россейни регионларыны энерге-

тиклерини ремонтчу бригадалары къатышып бардырылгъан 
профессиялы усталыкъ жаны бла битеуроссей эришиулени 
итоглары чыгъарылгъанды. Сочиде бардырылгъан эришиу-
лени айырмалыгъы 2012 жылны декабринде трансформатор 
подстанциялагъа ким терк эм иги ремонт этерикди деген борч 
салыннган эди эм ол алай бла 2014 жылда бардырыллыкъ 
Олимпиада оюнлагъа курортну электросеть мюлкюн хазыр-
ларгъа компания кесини юлюшюн къошар муратлы эди, деп 
айтхандыла ИТАР-ТАСС-ны корреспондентине компанияны 
пресс-службасында.

Эришиулени комиссиясыны ишини итогларына кёре, биринчи 
жерле бир бёлек предприятиягъа берилгендиле. Бек игилеге уа 
«Ленэнерго», «Электросетьлени Москва биригиулерини ком-
паниясы», «Шимал Кавказны МРСК-сы», «ФСК ЕЭС»-МЭС-ни 
Волга филиалы эм «МРСК Центра и Приволжья» компанияла 
саналгъандыла.

Волгоград область бла 
байламлыкъланы кенгертеди

Татарстан капитал къурулушланы ИТ-технологияланы, ча-
бакъла жыйыуну сфераларында Волгоград область бла эконо-
мика байламлыкъланы кенгертир муратлыды. Аланы юслерин-
ден Къазанда республиканы президенти Рустам Минниханов 
губернатор Сергей Боженов бла тюбешгенинде келишгендиле.

Миннихановну айтханына кёре, 2009 жылда къабыл этилген 
сатыу-алыу-экономика келишимни хайырындан регионланы 
араларында товар айландырыу дайым да кёбее барады. Сёз 
ючюн, ол 2011 жылда 5,2 миллиард сомгъа жетгенди. «Ол кё-
рюмдюню биз кёп кереге кебейталлыкъбыз», - дегенди Минни-
ханов.

Боженов да биригип ишлеуню программасында чабакъланы, 
артыкъда осётр тюрлюлерин, жайыугъа иги эс буруллугъун 
айтханды.

Мамукъ ёсдюрюуню къолгъа аладыла
Астрахань областьда мамукъ ёсдюрюуню аягъы юсюне 

салыр муратлыдыла. «Бизни илму къуллукъчуларыбыз Камы-
зяк районда мамукъну Ас-1 деген жангы сортун чыгъаргъан-
дыла»,- деп билдиргенди ИТАР-ТАСС-ны корреспондентине 
сугъарылыучу тахта кёгетчиликни эм харбыз-хуан тахтачылыкъ-
ны битеуроссей илму-излем институтуну илму ишле жаны бла 
директорну орунбасары Светлана Кособокова. Ярославль эм 
Тверь областьлада къумач сокъгъан россейли предприятияла-
ны алчы специалистлери айтханларына кёре, бу мамукъ узбек 
мамукъдан эсе игиди.

Мамукъну Россейде Иван Грозныйни заманында окъуна 
ёсдюрюп болгъандыла. Ма ол кезиуде, Тёбенги Поволжьяда, 
шёндюгю Астрахань областьда, мамукъ ёсдюрюлген бирин-
чи бахчала къуралгъан эдиле. Ол бёлюм 19-чу ёмюрден 1950 
жыллагъа дери иги айнып тургъанды. Сора СССР-ни къумач 
сокъгъан промышленностун Ара Азияны республикалары жал-
чытханлары себепли ол иш тохтатылгъан эди. Юг областьлада 
мамукъ, битеу алып айтханда, 240 минг гектарда ёсдюрюлюп 
тургъанды.

Россейни Сбербанкыны 
Дагъыстанда - 13 къошакъ бёлюмю

2013 жылда «Россейни Сбербанкы» деген ОАО-ну Шимал 
Кавказ филиалыны Дагъыстанда 13 къошакъ офиси ишлеп 
башларыкъды. Аны юсюнден жер-жерли асламлы информация 
органланы видеоконференциялары бардырылгъанда билдириу 
этгенди учрежденияны регион бёлюмюню председатели Пётр 
Колтыпин. Ол шёндю республикада  къошакъ халда 29 офис 
ишлеп башлагъанын энчи халда чертип айтханды.

- 2012 жылны ахырында республикада жангы формалы 
офисле ачылгъан эдиле. Алада сатыу-алыу этген, банкоматла 
бла адамла кеслери ишлерча зонала, информация-платёж 
терминал, клиентни адам кёрмезча этилген кабина да барды-
ла, - дегенди Колтыпин.

Ол андан сора да, «Сбербанкны Дагъыстандагъы бёлюмю 
хар не жаны бла да шёндю заманнга келишген финанс инсти-
тут бола барады эм бизнесни айнытыугъа къуллукъ этеди»,-
дегенди. 

Къырал хатерлени энчи ара тапдырлыкъды
Халкъгъа къырал эм муниципальный жумуш этерик кёп 

функциялы ара ачылгъанды Къалмукъну ара шахары Элиста-
да. Аны юсюнден ИТАР-ТАСС-ны корреспондентине республи-
каны башчысыны пресс-секретары Буянча Галзанов билдирген-
ди. 

Къууанчлы халда араны ачхан кезиуде регионну башчысы 
Алексей Орлов къырал органланы барысыны да алларында 
тамамланыргъа керек борч – властьланы бла адамланы арала-
рын жууукълашдырыуду, адамланы къырал эм муниципальный 
органла тамамларыкъ жумушларын этиуню женгиллетиудю. 
Орлов айтханнга кёре, кёп функциялы ара жашауда улутхачы-
лыкъны да къурутурукъду. 

Арада 9 терезечик ишлерикди электрон очередьле бла. Ол 
ишлеп башлагъан кезиуде 30 тюрлю жумуш тамам этилликди. 
Быйыл аллай арала юч районда къураллыкъдыла. 

Ёксюзлеге - фатарладан ачхычла
Шимал Осетияны ара шахарыны мэриясында 39 ёксюзге 

30 фатарны ачхычларын бергендиле. Шахарны башчысы Бэла 
Икоеваны айтханына кёре, аладан 23-сю бирер отоулу, бешиси-
эки отоулу, эки фатар а-тёрт отоулудула. 

Къырал оноучула республикагъа борч салгъан эдиле-ёксюз-
лени эм аталары, аналары къарамай къойгъан сабийлени, онг 
болгъаны къадар, жашау журтла бла жалчытыгъыз, дегенди 
Бэла Икоева. Быйыл аллай бир жашчыкъ бла къызчыкъ бирин-
чи кере жашау журт къоллу болгъандыла. Озгъан жылда уа 
ёксюз сабийлеге жаланда 14 фатар берилген эди. 

Шёндю Шимал Осетияда фатарла аллыкъланы очередьле-
ринде 300 чакълы бир адам барды. Быйылны ахырына дери 
алагъа 46 фатар берилликди. Сабийлеге жашау журтла РФ-ни 
Правительствосуну бегиминде айтылгъаныны эм республикалы 
целевой программаны хайырларындан берилгендиле.

Анапада жыл узуну солурукъдула
Къара тенгизни жагъасындагъы Анапа курортда жыл узуну 

солурча этилирге керекди. Ма аллай борч салгъанды Къобан-
ны губернатору Александр Ткачёв шахарны мэрини къуллугъ-
ун толтура тургъан Сергей Сергеев бла тюбешиуюнде. 

Хар жыл сайын 3 миллиондан аслам адам солургъа деп ке-
лиучю Анапа - къыралны юйюр курортуду. «Болгъан онгланы 
толу хайырланып, сабийле жыл узуну солурча курорт этерге 
керекди аны. Андады шахарны келир заманыны къадары»,-
деп чертгенди Ткачёв. «Алай этер ючюн, курортну базасын 
кючлендирирге, биринчи класслы къонакъ юйле ишлерге, 
унутулгъан чагъыр туризмни да аягъы  юсюне салыргъа керек-
ди», - дегенди губернатор.

Сейирлик ушакъ нёгер

Тутмакъланы жашаулары

З А   М  А  Н
ЖЫЛЛА ЭМ АДАМЛА

- Нюржан, бу усталыкъгъа сен 
кимден юйреннгенсе?

- Къайын анам бир да бол-
магъанча ариу кийизле ийлеучю 
эди, аны ишлегенине да къарай, 
болушхан да эте тургъанма. Бир 
жол къонакъгъа кетеди да, аз-маз 
мычыйды анда. «Кеси аллыма уа 
бу жумушну тындыраллыкъ бо-
лурмамы», - деп, келеди кёлюме. 
Жюнню алып, жегенни юсюне бир 
тюрлю салама да, ийлеп кёреме. 
Кеси къолунг бла этилмеген ишни 
тынчлыгъын, къыйынлыгъын да 
билмейсе. 

Алай, не бек ауур болса да, жу-
мушну жартылай а къоймадым. 
Эки-юч кюнден къайын анам 
къайтады. «Ання, мен муну этерге 
кюрешгенме», - деп, намазлыкъ 
кийизни кёргюзтеме да, аны жа-
ратып, бек махтайды. 

Бу 1968 жылда болгъанды. Ол 
кюнден башлап тиширыу, ишге 
кёл салып, аны къолгъа алады.
Жюн ишни тасхаларына юйре-
не, Нюржан эшиуге да уллу эс 
бургъанды. Кюйюзлеге къарап, 
аланы накъышларын, оюуларын 
да эшген кёлеклерине салып да 
тургъанды. 

Бюгюнлюкде кёплени  юйюр-
леринде ол ийлеген кийизлени 
кёрюрге боллукъду, аслам жоло-
учуну ат къанжыгъасында уа аны 
жамычыларын таныйбыз. 

Ол къол усталыгъын бир адам-
дан да къызгъанмагъанды. Ариу 
накъышлы, жарыкъ тюрсюнлю, 
жюню кюнде кёз къаматхан кийиз-
лени республиканы атындан саугъ-
агъа да бередиле. андан Винница 
областы бла Къабарты-Малкъар 
къарындашлыкъ жюрютюрге ан-
дан ыразылыкъларын билдирирге 
келген делегация да саугъагъа 
Нюржанны кийизин алгъанды. 
Анга уа андан сыйлы грамота бла 
стол сагъатны жибергендиле. 

Кюнлени биринде билмей тур-
гъанлай анга къонакъгъа бир 
чырайлы жаш келеди. Ол суратчы 
болуп чыгъады, Акъкъызланы 
Якъубну шуёху Курманаев Юрий 
Алексеевич. Баям,нёгеринден 
эшитген болур эди кийиз ийлеген-
ни юсюнден. Аланы кёргенинде, 
сейир-тамаша этеди аланы ариу 
накъышларына, кёз къамата, 
жылтырагъанларына да.

Нальчикде «Умелец» деген къол 
устала кирген цехде да ишлеп 

Хайыр келтирген не зат да 
игиди

Битеу алып айтханда, тютюн ичи-
уден багъыуну къыйматлы мадар-
ларыны хар бири да хайырланы-
лыргъа керекдиле. Аптека сетьде 
бусагъатда тютюн ичиуге къажау 
хайырланылгъан дарманла, пла-
стырьле, чайырла сатыладыла. 
Дарманланы атлары кёп болгъан-
лыкъгъа, аланы барысыны да бир 
белгилери барды - къыйматлары 
бек азды.

Жангы дарманланы, электрон 
сигаретлени да чыгъаргъанла ол 
тюрлю кемчиликни бек кенг хайыр-
ланадыла - никотиннге бойсунуудан 
къутулууда кеслерини продуктлары 
эм къоркъуусуз, эм къыйматлыды 
деп ышандырыр ючюн, битеу 
реклама амалланы хайырлана-
дыла. Реклама лозунгланы экинчи 
ызлары биринчиге арталлыда 
къажау сюеледи эм былай айтады: 
«Сиз, законну бузмай, къалайда да 
ичерге боллукъсуз тютюнню». Хау, 
электрон сигаретле канцероген 
тютюнню жаядыла хауагъа, аланы 
ийислери жокъдула, алай эсе уа, 
аланы адам жамауат жыйылыучу 
жерледе да ичерге эркинди.

Никотин хар жерде да 
барды

Болсада разработчикле никотин 
электрон сигаретледе да болгъа-
ныны юсюнден айтыргъа сюймей-
диле, ол а бир-бирледе электрон 
сигаретде тютюн сигаретдегинден 
эсе кёп окъуна болады.

Нёгерланы Хажимырзаны 
жашы Сафар 1932 жылда 17-чи 
декабрьде Огъары Малкъарда 
туугъанды. Школгъа да анда жю-
рюп башлагъанды. Анга былтыр 
сексен жыл боллукъ эди. 

Атасы Хажимырза халкъыбыз 
сынарыкъ къара кюнню аллында 
- 1944 жылда - ауушханды. Ана-
лары Баттай кёчгюнчюлюкде юч 
сабийи бла Къазахстанны Акъ-
Мола (Акмолинск) областына 
тюшеди. Онекижыллыкъ Сафар, 
гитче эгечлери Мариямгъа бла 
Лизагъа къарындашлыкъ, ана-
сына жашлыкъ  борчун толтура, 
шахар тийресиндеги мюлкде 
урунургъа кюрешеди. Ачдан, 
жаланнгачдан ёлмез ючюн, 
абаданлагъа къошулуп, кёп къол 
кюч къоратыуну излеген къара 
ишни не  тюрлюсюн да тамам-
лайды. Андан айтханды халкъы-
быз «Жарлыны бузоуу ёгюзлюк 
этер» деп да. 

Тири, не жумушдан да артха 
турмагъан жигер жашны артда  
шофёр курслагъа жибередиле. 
Анда болгъан айларына да хакъ-
ны шахар мюлк (Акмолинск) кеси 
тёлейди. Окъууну бошагъандан 
сора, кёп жыл шофёр болуп 
ишлей, ол атын махтау бла айт-
дыргъанды. 1956 жылны октябрь 
айында уа СССР-ни Баш Совети-
ни Президиумуну Указы бла «За 
освоение целинных и залежных 
земель» деген майдал бла саугъ-
аланнганды. 

1958 жылда туугъан журтуна 
къайтхандан сора Сафар, Бабу-
гент элде тохташып, Совет рай-
продкомбинатда ишге киреди. 
Бир жылдан сора уа аны школгъа 
завхоз этип аладыла. Пенсиягъа 
кетгинчи борчун анда айыпсыз 
толтургъанды. 

Совет заманлада школгъа ре-
монт этип, жангы окъуу жылгъа 
хазырланыу жаны бла биринчи 
жерге чыкъгъан окъуу юйге рай-
онну кёчюучю Къызыл байрагъы 
берилиучю эди. Нёгер улу анда 
уруннган кезиуню ичинде башха 
жерге кетмегенди. 

Жетмишинчи жыллада, жангы 
окъуу жыл башланнгандан сора  
кюнледен биринде устазланы 

Кёпле колониягъа тюшселе, тюн-
гюлюп къаладыла. Алай бусагъат-
да къырал тутмакълагъа болушур 
ючюн кёп зат этеди. Сёз ючюн, орта 
билимлери болмагъанланы  мында  
школда  окъургъа онглары барды. 
Ызы бла училищеде ишчи усталыкъ 
алыргъа да.

Сёзсюз, хар адам да, ол санда 
тутмакъла да, бийик билим  алыр-
гъа  эркинликлери барды. Быйыл 
колонияла Шёндюгю гуманитар 
академия бла келишим этгендиле, 
энди хар тутмакъ, дистанциялы би-
лим алыуну  хайырланып, диплом 
табаллыкъды. 

Айхай да, юйреннген ызларындан 
кёпле  чыгъалмайдыла. Биринчи 
номерли колонияда комиссиядан 
ётген тутмакъладан бирине къыркъ 
тогъуз жыл болады, алай ол алтын-
чы кере тутулады. Ол эркинликге 
чыгъар заманымы  бек сакълайма, 
къызымы эрге  берирге керекди, 
дейди. 

Боламыды анга ийнаныргъа? 
Алты  кере тутулгъан адам къызын 
не заманда кёргенди?.. Болсада 
комиссия тутмакъны табыракъ 
онглары болгъан жерге кёчюрюрге 
деп тилегенди,  ишге къарагъанын-
да, сюд аны  эсге алады.

Экинчи тутмакъгъа уа къыркъ 
беш жыл болады, ол сегизинчи 
кере тюшеди бери. Тёрт сабийи 
болгъан адам… Айтханына  кёре, 

Элим, журтум деп жашагъанды
жыйылыуларында Къашхатауну 
школуну директору Черкесланы 
Барисбийни жашы Исса Бабу-
гентни окъуу юйюню таматасына 
Ксаналаны Харунну жашы Ибра-
гимге былай айтханы эсимдеди: 
«Да хау, мени школуму да Са-
фарча завхозу болса эди, мен 
да ычхындырмаз эдим Къызыл 
байракъны», - деп, ызындан а 
дагъыда былай къошады: «Иги 

жашды, мен аны бек жаратама. 
Аны тизгинлилигине да къарап 
турлугъунг келеди. Бетинден 
нюрю тёгюле тургъан огъурлу 
адамды. Саугъагъыз башыгъыз-
гъа хайыр болсун».

Элде, битеу районда да аны та-
нымагъан жокъ эди. Адет, намыс, 
адамлыкъ андан чыкъгъан сунар 
эдинг, кимге не бла эс тапдырай-
ым деген ниет бла жашагъанды. 
Аны юсюнде ким да  эслерча, 
хурмет этерча ариу къылыгъы, 
миллет ышанлары болгъандыла. 
Буюрулгъан жумушну тынгы-
лы этип, ахырына жетдиргинчи 
тынчая билмегенди. Аллайлагъа 
айтхан болурла «Къолунда иш 
ёлген» деп да.

Сафар да аллай бир жылны 
ичинде кеч болуп неда ишине кел-
мей къалгъан тёре болмагъанды. 
Къышда, жазда да бир сагъатха 
алгъа келип, аны эшигин кеси 
ачып, сууукъ кюнледе  класслагъа 
кирип, батарейлени ишлегенле-
рине, суу акъгъан жерлери уа 
болурламы деп къарап, эшиклеге, 

терезелеге, хар неге да кёз жет-
дирип, къолунда да чёгючю бла 
кабинетине алай къайтыучу эди. 

Аны тизгинлилиги, кесин жюрю-
тюую, ишине уллу жууаплылыкъ 
бла къарагъаны школчулагъа угъ-
ай, устазлагъа окъуна юлгю эди 
десек, артыкъ боллукъ тюйюлдю. 
Биз, устазла, аны кесибизни кол-
легабызгъа санагъанбыз.  Башха 
тюрлю къарамагъанбыз. 

Сафар халкъ адамы эди. Жа-
мауатны ишине тири къатыш-
ханды, радиода, телевиденияда 
айтылгъаннга тынгыларгъа, га-
зетледе, журналлада жазылгъан 
затланы окъургъа бек сюйгенди. 
Кеси да коммунист эди, тохтамай 
билимин ёсдюргенлей тургъан-
ды. Школда политзанятиялагъа 
тынгылы хазырланып, аланы тап 
ётдюргенди. 

Андан сора да, школчула бла, 
«Автодело» деген предметни 
бардыргъанды. Ол дерсге бир за-
манда да къурулай бармагъанды. 
Къолунда плакатлары, тюрлю-
тюрлю кёрюмдюлю пособиялары 
бла киргенди. Аны урогун сюзе, 
ол заманда школну завучу Батча-
ланы Роза Ахмановнаны айтханы 
эсимден кетмейди: «Сафар орус-
ча бир ариу сёлешеди, дерсине 
уллу эс бурады, сабийле сюйюп 
тынгылайдыла, ауазы жумушакъ-
ды, сабырды, шошду…»

Бабугентни школу, не заманда 
да Черек районда айырмалы 
бола, атын иги бла айтдыра кел-
генди. Ол Батчаланы Розаны атын 
жюрютгени  да бошдан тюйюлдю. 
Ол бир талай жылны устаз, завуч 
болуп мында ишлегенди. Респу-
бликаны жарыкълау министрини 
къуллугъуна да мындан  чакъы-
рылып салыннганды. 

Сафар, уллу хурмет эте, кеси 
аланы  къолунда ишлеген тамата-
ланы атларын жюрек ыразылыкъ 
бла айтыучу эди. 1957 жылда бек 
биринчи директор Черкесланы 
Маштайны жашы Аскербий бол-
гъанды. Андан сора Хоханаланы  
Батрайны жашы Адилбий, Бёзю-
ланы Шохайны жашы Магомет, 
Каркаланы Магометни жашы 
Татаркъан, Ксаналаны Харунну 
жашы Ибрагим, Шабатукъланы 

Налдюз Алийхановна, Чочайланы 
Далхатны жашы Хызыр, Мокъа-
ланы Зоя Адрахмановна башчы-
лыкъ этгендиле. Бусагъатдагъы 
директор а Мокъаланы Халимни 
жашы Даниялды.

«Сыр-сырына, суу-ызына» 
деген сёз бошдан жюрюй бол-
маз халкъда. Нёгер улу акъылы 
тохташхан, жашау сынауу да 
болгъан тынгылы жаш 1961 жыл-
да юйдегили болады. Глашланы 
Дауутну къызы ариу Аминат бла 
юйюр къурайдыла ала. Ол кеси 
да мени къайын къызым эди. 
Экиси да бирге къыркъ сегиз 
жылны жашагъандыла. «Кёзюнг 
къара болсун» деп, бир бирге 
терс къарамагъандыла. 

Алай Аминат алгъа ауушханы 
Сафарны бек мудах этгенди. Ха-
лал жюрек къыйынлылыкъны кё-
тюралмай, бир жылдан сора кеси 
да  бу дуниясын алышханды. 2010 
жылда 25-чи июньда Бабугентни  
бла Къашхатауну, къоншу эллени 
жамауаты бу асыл адамны ахыр 
жолуна ашыргъандыла.

Ала ахшы сабийле ёсдюрген-
диле. Мухтар, таулула айтыучу-
лай, «чючгюрюп атасыны буру-
нундан тюшгенчады». Жаланда 
сыфаты бла угъай, адамлыгъы, 
иш кёллюлюгю бла да ушайды 
анга. Бийик билимли жаш Къаш-
хатауда банкны таматасыны экин-
чиси болуп ишлейди. 

Мурат Черек районну архитек-
торуду. Лейля бла Мариям да 
бийик билим алгъандыла. Анга 
кёре тийишли жерледе къуллукъ 
этедиле.

Биз барыбыз да иги билген, 
кёп жылны бирге ишлеген бир 
эллибизни, ахшы адамны эсге-
риуюмю Семенланы Азретни бу 
тизгинлери бла бошаргъа сюеме:

Акъылда акъылынг, адепде 
                                         адебинг,
Ишленмеклигинг, толу 
                                адамлыгъынг,
Уллу сыйынга сейир келишген,
Ким да жаратхан ариу 
                                    къылыгъынг.

ГЛАШЛАНЫ Валентина,
Бабугентни орта школуну

орус тилден бла 
адабиятдан устазы.

Бу жангы приборчукъ - гитче 
кальянчыкъ - неден къуралады? 
Къаллай электрон сигаретде да 
аккумулятор, ичинде ийисли суусун 
заты болгъан картриджден къура-
лады. Картридж ичиндеги ол затны 
аэрозоль формалы туманнга ай-
ландырады. Анда уа жалын тютюн 
эм туман бардыла.

Картриджде, ол суусун затдан 
сора да, органикалы болмагъан 
(искусственный) никотин барды, ол 
себепден а ол затла барысы да бир 
болумдан башхасына айланадыла, 
сигаретде тютюнню татыуларын эм 
башха затланы чыгъарадыла: мен-
толну, ванильни эм кофени. Аэро-
золь затланы ичигизге тартхандан 
сора бир ненча секунддан никотин 
ёпкелеге сингеди, андан сора уа 
мыйыгъа ётеди. Алай бла уа адам 
анга юйренчек болуп (ол синтетика-
лы эм табийгъат никотин болса да) 
адам артда аны излеп башлайды. 
Аны хатасындан жюрекни, къан 

тамырланы эм нерваланы систе-
маларыны ишлеулери бузулады. 

Электрон сигаретде жаланда 
тютюн сигаретде болгъан чайырла 
жокъдула. Белгили болгъаныча, 
тютюнню тартхан адам кеси да, 
аны тёгерегинде болгъан адамла 
да ичлерине тютюн бла бирге, ни-
котинден сора да, 4000-нге жууукъ 
заранлы веществоланы жутадыла. 
Картриджни юсюнден айтханда уа, 
аллай осал иш этилмейди. Алай 
картриджде газ формалы никотин-
ли веществола бардыла. Сёз ючюн, 
диэтиленгликоль эм нитрозамин. 
Экиси да канцерогенледиле.

Жарсыугъа, электрон сигарет-
леде болгъан ол веществола бла 
байламлы тинтиулени Россейде 
бир киши да бардырмагъанды. 
Электрон сигаретни ичиуде жалан-
да бир ахшылыкъ барды - тютюнню 
тартхан адам кесин быллай канце-
роген затла (чайырла, углекислый 
газ эм башха тюрлю къошакъла) 
бла ууландырады, электрон сига-
ретде уа жаланда никотин барды. 
Тютюнню къоя туруп, бу сигаретни, 
асыры бек къыйналмаз ючюн хай-
ырланыргъа боллукъду.

Болсада былай чертирге керек-
биз - никотинлери болгъан затланы 
хайырлана туруп, адамла алагъа да 
юйренчек болуп къаладыла, адам-
ны чархы аланы да излейди. Болса-
да тютюнню къойгъан кезиуде хар 
зат да тап бошалыргъа амал бол-
гъанын бла болмагъанын алыкъа 
бир алим да билалмагъанды.

Ёзденланы Нюржан, Ибрагимни къызы, 1932 жылда Бахсан аузунда 
Сары-Тюз элде туугъанды. Ала сегиз сабий эдиле: алты къыз бла эки жаш. 

Нюржан бла Этезланы Жамал кёчгюнчюлюкде, 1949 жылда, юйюр 
къурагъандыла. 1958 жылда уа туугъан жерлерине къайтхандыла. Мени 
жигитим ариу тилли, адепли, намыслы, кесин сюйдюрген тиширыуду. 
Къайын анасы биргелерине тургъанда да, къызына кетгенинде да, ёз 
анасындан башха кёрмегенди келини аны, бек татлы жашагъандыла. 
Ала сегиз сабий ёсдюргендиле: юч жаш бла беш къыз. Ала бюгюнлюкде 
барысы да сау - саламат, юйюрле къурап жашайдыла.

Алайды да, мени ушакъ нёгерим алтын къоллу Нюржанды. Ол уста 
кийизчиди. Аны алайлыгъына шагъатлыкъ этген бир къауум документ 
окъуна барды. Аладан бирин келтирейик. «Удостоверение: вид творчества 
- народное. Звание «Народного мастера» присвоено комиссией народного 
искусства Союза художников РСФСР, протокол №6 от 12.11.1991 года». 
Муну магъанасын, баям, ангылатыр кереклиси болмаз.

«Миллетибизни усталыгъын тас 
этерге жарарыкъ тюйюлдю»

тургъанды Нюржан. Ол эшген 
огъары жанла бла басхан кийизле 
башхаланыкъыладан не заманда 
да айырмалы болгъандыла. Били-
мин, усталыгъын да аямай, кесин 

саулай ишине берирге юйреннген 
мында да алай уруннганды. Ол 
къызларын, келинлерин да юйрет-
генди кесини усталыгъына, алада, 
жууургъан сыра, кийиз ийлей 
билмеген жокъду, эшиу эшгенни 
айтмай къойсакъ да.

 «Эрирей» битеу жамауат фести-
вальгъа да къатышханды бу чемер 
тиширыу. Ол анда боллукъ кёрмюч-
ге кесини кёлеклерин, кийизлерин 
да элтеди. 

Фестивальда да Нюржан иш-
лери ючюн Сыйлы грамотагъа 
тийишли болады, облсофпрофну 
таматасы Отарланы Роза уа, ке-
сини атындан саугъагъа кюмюш 
къашыкъла берип, махтагъан да, 
уллу ыспас да этгенди.

Дагъыда ол фестивальда бол-
гъан бир ишни юсюнден айта 
кетейик. Анда Америкадан, Герма-
ниядан, Япониядан келген ючеулен  
бар эдиле. «Ала, аллыбызгъа жан-
лап, энчи саламлашып, чарламай, 
таза тау тилде сёлешген эдиле 
бизни бла. Эртте кёчюп кетген тау-
лула болгъандыла. Кийизни къалай 
этилгенин аллындан башлап ахы-
рына дери соруп, технологиясын 
жазып кетген эдиле»,- деп эсгереди 
Зулиха.

Фахмулу тиширыу кийизлерин 
кёп тюрлю бояула бла боягъанды. 
Жюнню кеси тюрсюнюнден да сал-
гъанды оюула. Ол а аны бийик уста-
лыгъына даулашсыз шагъатлыкъ 
этеди. Фестивальдан сора Юрий 
Алексеевич Нюржанны кийизле-
ринден бирин - боялмай, накъышла 

салыннганын - Москвагъа алып 
кетеди. Кёп заман да озгъунчу, аны 
аукционнга салып, тёрт минг сом-
гъа сатханын билдирген къагъыт 
келеди, ызы бла ахча да. 

Баям, анга ие болгъан адам 
Тюркден болур эди: бир бёлек за-
мандан ол къыралны Армез деген 
шахарындан юч жюз намазлыкъ 
кийизге заказ келеди. «Тюгел ан-
часын да эталмагъан эдик, алай 
кёб а къалмагъан эди. Келип, алып 
кетген эдиле», -дейди уста.

- Нюржан, сени оюмунга кёре, 
бу миллет къол усталыкъгъа арт 
жыллада эс нек аз бурулады, аны 
баш сылтауу неде болур?

- Кийиз этген, жюн ишлеген, 
боза биширген, жууургъан сыр-
гъан, ат керек хазырлай билген эм 
дагъыда аллай ишле тындыргъан 
- была жангыз адамны фахмусу 
болуп къалмайдыла. Ол битеу да 
миллетни усталыгъын кёргюзтген 
шартды. Бурун заманда таулу 
кийимни асламысын жюнден бла 
териден этип болгъанды. Чабыр, 
чарыкъ, чепкен, жамычы дегенча 
юс эм аякъ кийимлени да. Хал-
къыбызны аллай къол усталыгъы, 
фахмусу нек унутулуп къалыргъа 
керекдиле? 

Энтта да къайтарып айтыргъа 
сюеме, мени анам этген кийиз тёрт 
минг сомгъа сатылгъан заманда 
ол багъагъа тиширыугъа брилли-
ант комплект алыргъа боллукъ 
эди. Бек ариугъа саналгъан «Рус-
ская красавица» бла айтхылыкъ 
Бельгияда согъулгъан кюйюзле 
минг бла жарым сомгъа жетмей, 
алай эди багъалары. Ишлеген - 
тишлер. Нени да эте билген хата 
келтирмейди.

- Нюржан, жюн иш бла кюре-
ширге сюебиз деген тиширыула 
сени ол ишге юйретиригинги из-
леселе, алагъа бюгюнлюкде не 
жууап берликсе?

- Алагъа айтырыгъым бирди: 
Аллах да ыразы, мен да хазыр, 
кесим билгенни къызгъанмай юй-
ретирикме.

РАЧИКЪАУЛАНЫ Борис бла 
ТУУДУЛАНЫ Алим. 

Суратланы ТУУДУЛАНЫ Алим
алгъанды.

Специалистни оюму

Электрон сигарета тютюн ичиуню къойдураллыкъмыды?
Къыралда тютюннге къажау кампания кюч ала барады. Тютюнню 

ичиуню къойдурууну юсюнден законла бир бири ызларындан чыгъа-
рыладыла. Харип тютюнчю эки жылдан сора ырахатлыкъ табарыкъды 
- тютюнню ол жаланда кесини фатарыны ичинде, эшикге арталлыда 
чыкъмай ичерге эркин боллукъду.

Ашыгъышлы жарашдырылгъан ишде болуучусуча, былайда да хор-
лагъанла эм хорлатханла табыллыкъдыла. Атлары артда айтылгъанла, 
баям, бусагъатда да бардыла. Ала электрон сигаретлени чыгъаргъан-
ладыла, кеслерини товарларына бек тири реклама этедиле - электрон 
сигарет тютюн ичиуню бек тынч къойдурлукъду, дейдиле ала. Алай 
специалистле бу жангылыкъгъа хазна ышанмайдыла.

Бизни консультантыбыз Ростов областьны наркология диспансерини 
врачы-наркологу Александр Хабаровду.

Статистика
- Россей бусагъатда тютюн ичиучю адамлары бла дунияда биринчи 

жердеди. Бу ахыр 10 жылда Россейде тютюнчюлени саны эки кереге 
кёбейгенди, битеу дунияны аллай кёрюмдюсюнден эки кереге кёпдю.

- Акъылбалыкъ болмагъан тютюнчюлени алып къарагъанда да, 
Россей дунияда биринчи жердеди. Россейлиле бюгюнлюкде 10-11-жыл-
лыкъларында башлайдыла тютюнню ичип. 

- Школланы абадан классларында окъуучуларыны жашларыны эм 
къызларыны 25 процентге жууугъу тютюн ичеди. 

- 2009-2010 жыллада бардырылгъан битеудуния тинтиуледе ачыкъ-
ланнганыча, Россейде абадан адамланы 60-дан аслам проценти 
тютюнчюледиле, тиширыула уа 20-дан артыкъ процентни тутадыла.

- Тютюн ичгенлерини хатасындан Россейде жыл сайын 400 мингнге 
жууукъ адам ёледи.

«АиФ. Здоровье» газетден.

Абыннганнга ёрге турургъа 
болушхан - сууапды

2010 жылда Россейни Правительствосуну буйругъуна кёре, уголовный-
толтуруучу  системаны 2010 жылгъа дери айныу  концепциясы къабыл 
этилгенди. Анга кёре, хар тутмакъ «социальный лифтни»  хайырланыргъа 
боллукъду. 

Неди ол? Адамны колонияда къылыгъы ариу эсе, ол иги  болумла къу-
ралгъан жерде турлукъду, низамны буза эсе уа –  аллай болумла  осалы-
ракъ боллукъдула. Иш  кёллюле, адеплиле  болжаллары  бошалгъынчы 
окъуна  колониядан чыгъадыла. 

Бу ишлеге оноу сюд этеди, алай ары къагъытланы колонияда комиссия 
къурайды. Аны ишине жаланда учрежденияда  ишлегенле угъай, дин 
ахлула, жамауат келечиле  да къатышадыла. Ол комиссияла ишлеген 
кюнледе биз биринчи эм ючюнчю номерли колониялада болгъанбыз.

Бахсанда териле ийлеген цехде иш-
легенди, энди да ары аллыкъдыла. 
Бу адам  тенги бла олтуруп ичгенден 
сора кесини  телефонуну орунуна 
аныкъын алып кетгенди. Ол  юйюне 
жыйылгъанлай,  нёгерини юй бийче-
си милициягъа сёлешгенди.

Не сейир, къаты низамлы  коло-
нияда эки тауукъ урлагъанла окъуна 
турадыла. Ма комиссияны аллында 
Огъары Куркужинден сюрюучю. 
Анга къыркъ  бир жыл болады, 
ючюнчю кере тутулады. Бу  харип 
адам жети минг сом урлагъанды. 
Жети минг сом…ол ахчамыды? Ча-
бып барып милициягъа заявление 
жазмай, жууукъларына айтсала эди, 
иги боллукъ эди. 

Тутмакъны тёрт къарындашы, эки 
эгечи барды, анасы да сауду.  Эки 
сабийчикге къарагъан юй бийчеси 
колониягъа бир затла  келтиреди. 
Бир-бирлеге уа   адам да келмейди. 
Жууукълагъа таш атхан къыйынды: 
тюзелир деп ийнаннгандан арый-
дыла, кюнлени бир кюнюнде уа 
ийнаныулары ёчюледи. 

Жууукъла - тенгле къарамасала 
уа, колониягъа тюшгенле мында 
битеу ёмюрлерин оздурадыла. Бир 
кезиуню  ызындан – башхасы. Беш 
кере тутулгъанла да тюзелип кетеди-
ле, алагъа ийнаннганла, сакълагъ-
анла болсала!...

Бир-бирле аманлыкъчыланы кюч-
лю адамлагъа санайдыла. Ол терс 
оюмду, ала къарыусузладыла. Нек? 
Жашаугъа сыртларын жарашдыра 
билмейдиле. Болушлукъсуз жашау-
да  жерлерин табалмайдыла.

Ючюнчю номерли колонияда юй-
ретиу жаны бла бёлюмню таматасы 

Хутуйланы Бузжигит журналистлени 
агъач уста бла танышдыргъанды. 
Бу адамны къоллары алтындыла, 
алай, къуру да бир палах болуп, ко-
лониягъа тюшеди. Ол кесини ишине 
башхаланы да юйретеди.

Бусагъатда быллай жерледе  
ёсерге, адам кеси сюйген иш бла 
кюреширге онгла бардыла. Бирин-
чи номерли колонияда Грозный 
шахардан бир тутмакъны эки бийик 
билими барды, экономистди. Ол 
пенсионный фондда ишлеген кезиу-
юнде этген  хыйлачылыгъы ючюн ту-
тулгъанды. Суратлау  литератураны 
бек сюеди. Мында ахшы  библиотека 
болгъаны  себепли къаллай китап 
да табылады.

Ийманлылагъа деп межгит да, 
килиса да бардыла. Экинчиде тут-
макъладан бири къуллукъ этеди, 
ол бу иш бла архимандрит Левни 
ыразылыгъы бла кюрешип баш-
лагъанды. Анга  бек ышаннган тенги 
наркотик атханды. Аны сатхычлыгъ-
ын ангылагъанында, бу адам аны  
тюйюп, саулугъуна заран салгъан-
ды. «Колонияда да, эркин жашауда 
да  игиле да, аманла да бардыла. 
Ишлерге сюйгенле да, сюймегенле 
да. Мен юйюрюмден айырылгъа-
нымы бек уллу къыйынлыкъгъа  

санайма. Алай диннге ийнаныуум  
къыйынлыгъымы кётюрюрге болу-
шады», -  дейди ол.

Тутмакъланы кёбюсю колонияда 
хазыр затланы хайырланадыла: 
жашар юйлери, ишлери,  ашлары 
бар. Эркинликде  юй да, иш да, аш 
да  излерге, табаргъа керекди. Ол 
а тынч тюйюлдю. Ма аны  ючюн 
кёпле бери къайтып-къайтып тю-
шедиле. 

Бу арт айлада колониялада  
Халкъны иш бла жалчытыу араны 
терминалларын салгъандыла. Энди 
тутмакъла республикада болгъан 
битеу вакансияланы кёрлюкдюле. 
Алай предприятияланы башчыла-
ры, ышанып, алырламы мындан 
чыкъгъанланы ишге? Ала алсала 
уа, коллективле  жарашдырырламы 
кеслерине жангы адамны? 

Соруула кёпдюле. Ачыкъ жангыз 
да бир затды: абыннган, ажашхан 
бек тынчды, жангыдан жашау къу-
рагъан  а къыйынды. Битеу да жа-
мауатны кючю керекди абыннганны 
кётюрюрге. Ансы «бир абыннган-
минг сюрюшюр» деген нарт сёзде-
ча боллукъду иш.

БАЙСЫЛАНЫ Марзият.
Суратла авторнудула.

Колонияда тутмакъ ишлеген Колонияда тутмакъ ишлеген 
кюбюрчек .кюбюрчек .

Колонияны жеринде ишленнген межгит бла килиса.Колонияны жеринде ишленнген межгит бла килиса.

Тутмакъла ишлеген пил.Тутмакъла ишлеген пил.

Биринчи номерли колонияда Биринчи номерли колонияда 
комиссия ишлеген кезиу.комиссия ишлеген кезиу.

-Ануся Азаматовна, Россейни 
Юристлерини ассоциациясыны 
Къабарты-Малкъар регион бёлюмю 
къачан къуралгъанды?

-Республикада Къабарты-Малкъар 
регион бёлюм 2012 жылда январьда 
къуралгъанды. Алгъа анда битеуда 
беш адам болгъанды. Бюгюнлюкде 
уа биз элли беш адам болабыз. Тогъуз 
кандидат барды, дагъыда бизни бири-
гиуюбюзге кирирге сюйгенледен отуз 
заявление жазылгъанды.

-Регион бёлюм келир заманда 
кесине къаллай борчла белгилейди? 

-Бек алгъа мен айтыргъа сюйген,  
ассоциация жамауатны эм къыралны 
сейирлерине къуллукъ этеди. Регион 
бёлюм юристлени бирикдириуню 
борчун тамамлайды. Бир-бир органи-
зациялада – юридический  сфераны 
тюрлю-тюрлю жолларыны келечиле-
ри – адвокатла, судьяла, нотариусла, 
бийик окъуу юйледе, юстицияны 
органларында ишлегенле, республи-
каны юристлерини сообществосу анга 
салыннган борчланы толтуруугъа эм 
даражасын  ёсдюрюуге себеплик эте-
рине толу ийнаныпды. Ала уа, къысха 
айтханда, быллайладыла:

-право эм башха проектлени бла 
программаланы тамамлаугъа жама-
уатны кенг хайырланыу бла праволу 
къырал къураугъа себеплик этиу;

-адамланы право билимлерин 
ёсдюрюу.

Жууукъ заманда Россейни Миню-
стинде аккредитациядан ётерге эм 
алай бла норматив-право актлагъа эм 
аланы проектлерине коррупциягъа 
къажау жалынчакъсыз экспертиза 
бардырыргъа эркинлик алыргъа му-
рат этебиз. Анга жетер ючюн бийик 
класслы специалистле керекдиле. Ан-
дан сора да, юристлени хазырлагъан 
бийик окъуу юйлени жамауат аккре-

Хурметли редакция, мен ёз ти-
либизде чыкъгъан «Заманны» дай-
ым окъуучусума. Корреспондентле 
терк-терк сейир хапарла мажарып 
басмалайдыла. Сау болсунла. Мен 
а юлгюге тийишли, ахшы адамланы 
юслеринден бек сюйюп окъуйма. Ала 
халкъыбызны ёхтемлигидиле.

Бизни элде, Жангы Малкъарда да 
кёп тийишли адам жашайды. Газет 
окъуучуларыбызны аладан бири бла 
шагъырей этерге сюеме. Ол - элде 
школну алгъыннгы директору Жола-
ланы Борис Ибрагимовичди.

Ол, жашау жолун сабийлеге билим 
бериуге жоралап, 1964 жылда Терк 
районда, Опытный станцияда устаз 
болуп ишлеп тебирейди. Жангы 
Малкъар эл къуралып, анда школгъа 
директор керек болгъанда уа, аны 
ол къуллукъгъа саладыла. Алай бла 
Жола улу жыйырма беш жылны уру-
нады ол ишде.

Алгъыннгы школ жаш юйюрле 
жашагъан бараклада орналып эди. 
Отоула гитчечикле. Сабийле сыйы-
налмай къыйналгъандыла. Болсада 
устаз коллектив ишин тынгылы бар-
дыргъанды. Аны бошагъанла, белги-
ли окъуу юйлеге кирип, билимлерин 
андан ары ёсдюргендиле. 

Токъсанынчы жыллада уа элде 
уллу школ ишленеди. Аны мекямыны 

Табийгъатны кесинден уста скульптор 
табаргъа къыйынды. Жылла бла ташны 
суу, жел, хауа да ашайды, иги эс буруп 
къарасанг а, ол бир затха ушап къалады. 
Кёп болмай къуралгъан жаш юйюрге жу-
мушакъ мебель берирге кюрешиучюдюле. 
Тёлюден-тёлюге ёте барырча быллай таш 
диванны саугъа этерге алыкъын кишини 
эсине келмегенди.

Неда жатма тюбюнде таш тепси бла 
аллай шинтикледен чыдамлысын, омагъ-
ынмы табаллыкъбыз? Алай ала тургъан 
жерлеринде артыкъда тап келиширикдиле. 
Жолоучу тауларыбызны ариулугъуна къа-

Озгъан шабат кюн республи-
кабызны ара шахарында дзю-
додан СКФО-ну биринчилиги 
болгъанды. Эришиуле «Нальчик» 
деген спорт мекямда эки кюнню 

ичинде бардырылгъандыла.
Анда кючлерин сынаргъа он-

сегиз жыллары толмагъан 450 
жаш бла къыз къатышхандыла. 
Къараргъа сюйген адамла да 
аслам эдиле. Болсада бизни 
дзюдочуларыбыздан аланы бу 
жол биринчи жерле бла къуу-
андыралмагъандыла. Ол шарт 
бираз жарсытханды.

Республикабызны атындан 
тутушханла халкъ билген ду-
ния, Европаны эм Россейни 

проектин алыр ючюн, Борис Ибраги-
мович Алма-Атагъа окъуна барады. 
Мекямны къагъытларын андагъы 
проект институт жарашдыргъанды. 
Уллу къыралыбызны чачыла тебиреген 
къыйын кезиую. Ахча къытлыкъ, къу-
рулуш материалланы жокълугъу чыр-
маула туудуруп турадыла. Алай Борис 
Ибрагимовични къармашыулугъу бла 
ол къурулуш башланады, 1993 жылны  
биринчи сентябрине уа ол окъуу юйню 
ачылыуу да болду.

Бу огъурлу ишде уллу къыйынлары 
болгъан  дагъыда экеуленни атларын 
да сагъыныргъа сюеме. Эски окъуу 
юйню завхозу Ацкъанланы Хасанны 

биринчиликлерине къатыша 
тургъанладыла. Алай спортда 
къарыулу хорлайды. Эришиуле-
ни къураргъа болушхан КъМР-
ни Спорт эм туризм жаны бла 

министерствосу, Россейни бла 
Къабарты-Малкъарны Дзюдодан 
федерациялары болгъандыла. 

Биринчиликни къууанчлы ачы-
лыууна КъМР-ни спорт эм туризм 
министри Аслан Афаунов, Олим-
пиада оюнланы призёру Анатолий 
Ларюков эмда Россейни Дзюдо-
дан федерациясыны СКФО-да 
сыйлы келечиси, Россейни сыйлы 
тренери Алик Эльдарханов да 
къатышхандыла.  

Эришиуню баш судьясы КъМР-

да дзюдону федерациясыны пре-
зиденти, Россейни сыйлы тренери 
Нурмагомед Емкужев эди. Ол 
айтханнга кёре, спортчуларыбыз 
алыкъын жашдыла, аланы жети-
шимлери алдадыла. 

- Бизни борчубуз а аланы уллу 
спортха хазырлауду. Бу жолгъу 
сермешлени юсюнден айтханда 
уа, спортчула къарыулары эмда 
хорламгъа итиниулюклери бол-
гъанларын кёргюзтгендиле.  Бол-
сада усталыкълары андан ары да 
ёсерча, тышында бардырылгъан 
эришиулеге терк-терк къатыша 
турургъа керекдиле. Тамблагъы 
кюннге биз къууанырча тёлю ёсе 
турады дерге боллукъду. Бирин-

чиле болалмагъанлыкъгъа, 
араларындан бешеулен 18-чи 
февральда Волгоградда бол-
лукъ Россейни биринчилигине 
къатышырыкъдыла, - дегенди 
Нурмагомед Емкужев.

Алай бла бек иги кёрюмдю 
Занкишиланы Марат болдур-
гъанды. 66 килограммда эрише, 
ол экинчи болгъанды. Ючюнчю 
жерлеге уа кеси ауурлукъла-
рында Мухамед Кумахов, Алим 
Танашев эм Игорь Новиков 
чыкъгъандыла. 

КУРДАНЛАНЫ Сюлемен.
СУРАТЛАДА: биринчилик бар-

гъан кезиу; Анатолий Ларюков 
сёлешеди. 

дитациялауну борчу регион бёлюмню 
бойнундады.

-Бёлюмде къаллай социальный 
магъаналы проектле, программала 
бардыла?

-Бек алгъа адамлагъа хакъсыз 
юридический болушлукъ бериуню 
кесибизни борчубузгъа санайбыз. Биз 
аллай жумуш этиуню биринчи жерге 
салабыз.

Гражданлагъа хакъсыз болушлукъ 
бериллигин жамауатха алгъадан 
айтылады, билдириледи. Ол къайсы 
кюн, не заманда боллугъу жамауатха 
туура этиледи. Мен кесим, Нотари-
альный палатаны президентича, 
Ассоциацияны регион бёлюмюню 
председателича, кюн сайын граж-
данланы, тюрлю-тюрлю тилеклери 
бла, приёмгъа алама. Аладан жангыз 
бири да жюрек ыразылыкъ тапмай 
кетмегенди. Къалгъан нотариусла да 
адамланы приёмгъа аладыла, алагъа 
хакъсыз юридический  болушлукъ 
этедиле.

-Социальный жаны бла къоруулан-
магъан гражданла уа аллай болуш-
лукъну хакъсыз алаллыкъмыдыла? 

-2012 жылны узунуна, ары дери 
АЮР-ни регион бёлюмю къуралмагъ-
ан кезиуде да нотариальная палата 
квартал сайын тилеклери бла келген-
леге хакъсыз жумушла этеди.

Озгъан жылда республикада 348 
адамгъа болушлукъ берилгенди. Бир 
бош жумуш бла келген адамгъа кон-
сультация бериу бек азындан 300-500 
сомду. Ол затны эсге алсакъ, граж-
данла 121 800 сомларын аягъандыла.

 -Адамлагъа право билим бериуде 
иш а къалайды?

-Ол бек магъаналы темады. Би-
теуроссей жамауат организация ол 
затха уллу эс бурады. Право жаны бла 
жахилликни кетериу бизни ишибизде 

тийишли жерни алады. Биз бир 
къауум жумуш этерге муратлыбыз. 
Аланы уа жангы жылны аллындан 
башларгъа деп турабыз. Аладан 
бирлери - тюрлю-тюрлю вопро-
слагъа кёре буклетле хазырлауду. 
Гражданла жашауларында ол тюрлю 
вопрослагъа терк-терк тюбейдиле, 
аланы уа юристлени болушлукълары 
болмай тамамларгъа къолларындан 
келлик тюйюлдю. Ол ишге уа битеу 
бёлюмню членлерин къатышдырыр-
гъа керекди. Ол да  азлыкъ этерикди. 
Конкурс бардырыуну юсюнден билди-
рилсе, тюз боллукъду. Бек магъаналы 
эм сейирлик проектлени жашауда 
бардырыу бюгюнлюкде бизни баш 
борчубузду.

-Былтыр декабрьде Ассоциация-
ны регион бёлюмю уллу иш бардыр-
гъанды. «Жылны юристи» деген 
саугъа тохташдырылгъанды. Сизни 
акъылыгъызгъа кёре, не затыгъыз 
иги болду, андан да иги этер ючюн 
а  къаллай онгларыгъыз бар эдиле?

-Битеу алып айтханда, ишибиз 
аман болмагъанды. Мен респу-
бликаны Башчысыны Администра-
циясына, Правительствону Пред-
седателини биринчи орунбасары 
И.И.Марьяшха болушханлары ючюн 
ыразыма. Регион бёлюмню сове-
тини членлерине, уллу саугъагъа 
кёргюзтюуге аталгъан документлеге 
тюз багъа бичгени ючюн саугъала 
советге жюрек ыразылыгъымы 
билдиреме. Аны бла бирге спонсор 
болушлукъ бергенлени барысына 
да ыспас этерге сюеме. Ала  уа «Ве-
лес-Агро», «Фармалюкс»  «Реал» 
ООО-ладыла.

Айхай да, кемчиликле болмай  
къалмагъандыла. Бизни аллай  
акцияла бардырыргъа сынауубуз 
болмагъанды. Мен толу ийнаныпма, 
мындан ары да магъаналы ишле кёп 
этилликлерине. Энди ол жаны бла 
иги сынау жыйышдыргъанбыз. Ол 
тюрлю акцияла бардырыуну план-
ларын салыргъа эм аланы жашауда 
таукел бардырыргъа къолубуздан 
келликди.

бла аны шофёру Хочуланы Сеитни. 
Жараусуз школда жумушларын да 
тындыра, жангыны къурулушуна да 
тири къатышхандыла. Мекямны хай-
ырланыргъа берген кюн аланы энчи 
белгилегендиле.

Андан бери иги кесек заман озду. 
Жангы Малкъарны къызлары, жаш-
лары ариу мекямны таза отоуларын-
да окъуйдула. Аны бошагъанла уа, 
сайлагъан усталыкъларына ие болуп, 
урунууну жолларында ахшы жети-
шимлеге жетише, атларын иги бла 
айтдыра, эллилени къууандырадыла.

Бизни республикадан тышында да 
белгили жырчы Текуланы Амур, жур-
налист Герийланы Сафар, КъМР-ни 
МВД-сыны министрини орунбасары 
Тёппеланы Атлы, белгили лётчик 
Герийланы Хыйса, врач Хайырланы 
Люба, полицияны полковниги Жа-
шууланы Эдик, школну шёндюгю 
директору Боташланы Шарипа эм 
башхала бу школну бошагъандыла.

Борис Ибрагимович бюгюнлюкде  
пенсиядады. Юй бийчеси Зоя бла 
тёрт жаш, бир къыз ёсдюргендиле. 
Сабийлерине, туудукъларына къуу-
ана, мындан арысында да кёп жыл 
жашасынла!

БАТЧАЛАНЫ Лариса.
Жангы Малкъар эл.

рай, Шыкъыгъа чыгъып баргъан тийреде, 
жол жанында ауузланып кетсе, бютюн эсин-
де къалырчады.

Алайдан узакъ болмай табийгъат кёп 
ёмюр ишлеген таш - сангырау къулакъ 
барды. Муну тюз бёрю тишлерича жютю 
жерлери болгъаны  аламат скульптор жа-
рашдыргъан ючюн  тюйюлдю, ол алай эки 
жарылгъанды.

Бу налат ташда къолланы  байларча теши-
клени адам кеси этгенди. Аны бир жарымы 
къара, экинчи уа кёксюл тюрсюнлю болгъан 
къаты тау породалагъа  ушагъанла бюгюнн-
гю дунияда кёпдюле.

Эсгертмелерибиз жокъдула деп жарсый-
быз. Бардыла, алагъа атла атаргъа керекди 
ансы. Сёз ючюн, ташны тёшек этип жашагъ-
ан таулугъа аллай дивандан тап жарашхан 
не зат боллукъду?

Стол бла шинтикле къонакъбайлыкъны 
сюйгенибизни белгисидиле. Таш тишле 
уа, къонакълагъа ышарып, алай тюбеучю-
бюзню тауларыбызгъа келликле билсинле. 
Эки тюрсюнлю таш а миллетибиз эки тилли 
угъай, бир тилли болургъа кереклилигин 
кёргюзтген сейирлик шартды.

Бу тамашаланы барысын да озгъан жыл-
ны ахыр айында Холам-Бызынгы тарында 
кёрдюк. Табийгъат салгъан эсгертмеледе 
урушха, анда ёлгенлеге жораланнган бири 
да жокъ. Барысы да жашаргъа  кёлленди-
редиле.

Нальчикге, башха шахарлагъа биринчи 
кере келген бек алгъа эсгертмелеге эс 
бурады. Бу ауузгъа къуру мен огъарыда 
сагъыннган ташлагъа, ариу къудуретибиз-
ге къараргъа, таза хауабызда солургъа, 
шаудан сууларыбыздан ичерге къонакъла 
жетишмей турадыла ансы. Бу жаны бла уллу 
байлыгъыбыз болгъанын алыкъын кесибиз 
да ангылаялмаймы тура болурбуз?..

МАМАЙЛАНЫ Алий.

Дзюдочуларыбыз артыкъ
къууандырмагъандыла

Къадарын окъутуу
бла байлагъанды

Юристлени биригиулери -
заманны излемиди

Шёндюгюлю граждан обществону айнытыуну проблемаларыны эм 
Россейни Юристлерини ассоциациясыны  (АЮР) регион бёлюмюню 
магъанасыны, бардырылгъан ишлени эм келир заманда тамамла-
ныллыкъ борчланы юслеринден айта,  аны председатели, Нотари-
альный палатаны президенти А.А. Целоусова бизни быллай соруула-
рыбызгъа жууап бергенди:

Къабарты-Малкъар Республиканы аскер комиссариа-
тыны Нальчикде бёлюмю аскерде къуллукъ этип бошап, 
запасда болгъан гражданланы къауумундан контракт 
бла аскерде къуллукъ этерге кандидатла сайлайды. Иш 
хакълары уллуду.

Кандидатладан быллай излем суралады:
- жыл саны 40 жылгъа дери;
- билими толу орталыкъдан кем болмагъан (битеулю);
- Россей Федерацияны Сауутланнган Кючлеринде бир 

жылдан аз болмай къуллукъ этген;
- саулугъу аскерде къуллукъ этерге жарагъан;
- профессионал жаны бла хазырлыгъы 1-чи эм 2-чи 

категориягъа келишген;

- саулугъу, къарыуу РФ-ни аскер къуллугъуна жарагъ-
ан, аны мардаларын толтурургъа къолундан келген.

Контракт бла аскерде къуллукъ этерге адеби, къы-
лыгъы осал, ичгиге, наркотик затлагъа къумары болгъан 
(табыннган) кандидатла, эндиге дери сюд этилгенле, 
аскер борчларын толтурмай, контрактны болумлары-
на сыйынмай болжалындан алгъа аскерден кетгенле 
алынмайдыла.

Контракт бла аскерде къуллукъ этерге сюйгенле 
КъМР-ни аскер комиссариатыны Нальчикде бёлюмюне 
бу адрес бла келсинле: КъМР, Нальчик шахар, Вологи-
ров орам (алгъыннгы Красноармейская), 26-чы, 24-чю 
кабинетле. Телефону: 44-10-83.

Билдириу

Аскер къуллукъгъа - контракт бла

СКФО-ну биринчилиги

Бек аламат
скульптор - табийгъатат


